
INTERNET JAHON IQTISODIY INQIROZI  DAVRIDA 

Abdusamadov B. - TIMI talabasi  

 

Annotatsiya 

 Maqolada dunyodagi molIyaviy inqiroz davrida Internet xizmat turlarining qanday darajada 

rivojlanib borishi va turli mamlakatlardagi shu soha bo’yicha malumotlar keltirilgan. 

Xozirda dunyoda kechayotgan jahon moliyaviy inqirozi Internetga  qanday darajada ta’sir etmoqda? 

Inqiroz iqtisodiyotning, jamiyatning deyarli barcha jabhalarini qamrab olgan. Shu jumladan inqiroz  tufayli 

dunyo bo’yicha gazeta va jurnallarning adadi tobora tushib bormoqda, teleradio kanallarda reklamaning 

hajmi keskin kamaydi. Lekin, Internet va undagi axborot saytlari bu borada eng kam ziyon ko’rdi. Aksincha, 

aynan inqiroz sababli boshqa OAV ga nisbatan o’zining imkoniyatlarini kengaytira oldi. Ba’zi tadqiqotchilar 

hatto kelgusida reklama joylashtirilishida elektron OAV lari an’aviy OAV turlarini siqib chiqarishi haqidagi 

fikrlarni ilgari sura boshladilar. Masalan, Rossiyada Internetdagi reklama bozori umumiy qiymati 2009 yilda 

598.4 mln. AQSH dollariga teng bo’lib, bu 2007 yilga nisbatan 55% ko’pdir. “2008 yilda boshlangan inqirozga 

qaramay, internet-reklama bozori jadal sur’atlar bilan o’sishda davom etmoqda”,-deb yozadi “Kapital” 

gazetasi . 

Yevropa banklari ham bu borada o’z qarashlarini qayta ko’rib chiqmoqda. Inqiroz tufayli, ular 

matbuot, radio va tashqi reklama xarajatlarini kamaytirgan holda, Internetga ustivorlik bermoqda. “Forbes” 

jurnalining yozishi bo’yicha, “Reklama beruvchilar 2009 yilda aynan Internetni ko’proq xushlamoqda. Chunki 

u nisbatan arzon bo’lib, ko’proq samara beradi. Hozirda hech kim Internet an’anaviy reklama tarqatuvchi 

OAV larga nisbatan “qiymat/natija” borasida qanchalik ustun ekanini aniq ayta olmaydi. Internet- qiziqarli 

media turi bo’lib, uning noyob imkoniyatlari kerakli auditoriyaga to’g’ridan-to’g’ri yetib borishi va interaktiv 

vositalari tufayli samaralidir”. 

Hozirda televideniyada ko’p millionli reklama buyurtmalariga faqat yirik kompaniya va korporatsiyalar 

ega bo’lmoqda. Oxirgi yillarda ommalashgan yo’l chekkalaridagi  ko’rgazmali reklama va bilbordlarning ham 

vaqti o’tib bormoqda. Axborot texnologiyalari rivojlanib borayotgan zamonda Internetdagi reklama boshqa 

turdagi reklamalardan anchagina afzalliklarga ega. Bugun aksariyat iste’molchi, ya’ni foydalanuvchi ko’p 

vaqtini komp’yuter oldida o’tkazadi. Ayni paytda Internet-reklama boshqa turdagi reklamalardan quyidagi 

jihatlari bilan ajralib turadi [1]: 

-web muhitdagi reklama manzilli bo’lib, reklamaning auditoriyasi sonini aniq bilish mumkin; 

-narx jihatdan arzonligi bilan ham ajralib turadi; 

-auditoriyaning tarkibi –moddiy imkoniyatlarga ega bo’lgan aholining qatlamidan iborat ekanligi; 

-Internetning o’zida barcha savollarga javob olib, mijozlar bilan bevosita aloqaga chiqish usullari 

mujassamligi; 



-Internetda TV dan farqli ravishda reklama vaqtining chegaralanmaganligi; 

-Internetda qilinayotgan mahsulot yoki xizmatlar haqidagi barcha ma’lumotlar o’qish uchun qulay 

uslubda bera olish imkoniyati mavjudligi; 

-unversallikning, ya’ni matn, rasm, ovoz, video va hokazolar bir vaqtning o’zida berilishi; 

-Internet-reklama mobil xususiyatga ega ekanligi. 

Internet-reklama bir necha turga bo’linadi: 

-Matnli reklama. 

-Kontekst reklama. 

-Banner reklamasi. 

Matnli reklama-maqola, intervyu, lavha, korrespondentsiya kabi janrlarda berilgan informatsion, 

tanishtiruvchi yoki tahliliy reklama axboroti. Bunday ko’rinishdagi reklama web-sahifaning ma’lumotga 

tegishli rukni va mavzusi ostida berilishi mumkin. Odatda, bunday matn yengil uslubda, izohlar bilan 

to’ldirilgan shaklda va qayta aloqa vositasini ko’rsatgan holda tuziladi. Matnning so’ngida albatta, 

o’quvchilarga ma’lumotning reklama sifatida taqdim etilgani haqidagi izoh berilishi kerak. 

Kontekst reklama- ko’p hollarda material tarkibida, fotosurat ortida yashiringan ma’lumot sifatida 

beriladi. Masalan ,iqtisodiy mavzuni yorituvchi maqolaning tarkibida biror so’z  orqali reklama materialiga 

giperyo’llanma qo’yiladi.  Faraz  qilaylik, materialda  davlatning suv xo’jaligi sohasidagi o’zgarishlar mavzusi 

tahlil qilingan bo’lsin. Unda “ suv xo’jaligi va melioratsiya” so’zi ajratilib, shu soxada faoliyat yurutuvchi 

tashkilot va muassasalar saytiga  yoki shu haqdagi ma’lumotga giperyo’llanma beriladi.  

Banner reklamasi- Internetda eng ko’p tarqalgan va  faqat global tarmoqqa mos reklama turidir. Bu 

xildagi reklamalar bir necha yildirki o’z samarasini berib kelmoqda. OAV tomonidan web-sayt yaratish 

g’oyasi paydo bo’lgach, saxifa strukturasida reklama maydoni uchun joy ajratish kerak. Web –saxifalarda 

joylashtirilayotgan reklama bannerlari saytni texnik jixatdan og’irlashtirishi mumkin. Saytning ekranda sekin 

paydo bo’lishi, to’liq ochilmasligi uni yaratishda murakkab ma’lumotlardan, ayniqsa foto va 

animatsiyalardan ko’p foydalanilganligidan dalolat beradi. Shu sabali, ma’lumotlarni ekrandan o’qishda 

xalaqit beruvchi shaklda emas, qat’iy tizimda joylashtirish kerak.  

O’zbekistonda ham hozirgi kunda Internet- nashrlar faol rivojlanib bormoqda. Bunga misol sifatida 

AKT rivojiga davlat darajasida ko’rsatilayotgan e’tiborni ko’rsatish mumkin. O’zbekiston aloqa va 

axborotlashtirish agentligi ma’lumotiga ko’ra 2010 yilning birinchi yarim yilligida aloq va axborot-

kommunikatsiya sohasida 911,6 mlrd. so’m miqdorida xizmatlar taqdim etilib, 2009 yilning shu vaqtiga 

nisbatan o’sish 7 foizni tashkil etdi. Aholiga ko’rsatiladigan xizmatlar 552,4 mlrd. so’mni tashkil etib, 2009 

yilning shu davriga nisbatan mazkur ko’rsatkich 4,4 foizga oshdi.  

2010 yil 1 oktabr holatiga ko’ra aloqa va axborotlashtirish sohasi bo’yicha umumiy foyda xajmi 1391,6 

mlrd. so’mni, aholiga ko’rsatiladigan pullik xizmatlar  hajmi esa 850,2 mlrd. so’mni tashkil etdi(1-rasm). [2] 

 



 

1-rasm.   Internetning iqtisodiy inqiroz davridagi ko’rsatkichlari 

 Shunday ekan bugungi moliyaviy inqiroz davrida ham Unternet xizmati faol rivojlanib borayotganini 

ko’rish mumkin. AKT sohasida faoliyat yuritish, biznes qilish va katta daromadlarga erishish borasida quyidai 

ma’lumotlar mavjud:  

- AQSH da 27 mln. kishi  faqat Internet vositasida uyda o’tirib pul topadi. 

- Rossiyada 2010 yil Internet sohasida 19 mlrd. rubl miqyosida pul aylanmasi amalga 

oshirilib, Internet mamalakat yalpi ichki maxsulotining 3 fiozini tashkil etadi, aholining 7 foizi 

Internet orqali xaridlar amalga oshiradi.  

- 2010 yil yakunlariga ko’ra Rossiyada elektron tijorat xajmi 4 mlrd. AQSH dollarini tashkil  

etdi, 2011 yilda esa bu ko’rsatkich 6 mlrd. AQSH dollarini tashkil  etdi. 

- Hindiston iqtisodiyotida 2008 yil yakunlariga ko’ra axborot texnologiyalarining ulushi 5,5% 

ni tashkil etib, 64 mlrd. AQSH dollariga yetdi. 2010 yilga kelib bu raqam 90 mlrd. AQSH dollari 

miqdoridan ortdi.  
Xulosa. Jahon moliyaviy inqirozi davrida Internet xizmatlari roli oshib va ommalashib bormoqda, 

ulardan olinadigan foyda ham oshib bormoqda. 

